
NDEKO WILLIAM BRANHAM 

Mbote Baningá.  

 

NDEKO WILLIAM 

Boyei bolamu na Bosangeli Nsango Mbote Baningá, epai wapi tokomemaka nsango ya 

nsúka mpe ya ntango na yango epai ya bino, Mwasi ya libála ya mokili mobimba. 

Mbote, mpe boyéi bolámu, moko na moko. Lelo ezali mokolo ya Póso, sánzá ya 

Libwá 19, mpe Nazali William McMasters awa na biló mokonzi ya Voice of God.  

  

NDEKO LEVI   

Mbote, mpe Nazali Levi Lettingham, awa mpe lokóla úta na Jeffersonville, Indiana. 

  

NDEKO WILLIAM  

Boye, mbote, ndeko Levi, mpe esengo kozala na yo kozónga awa elongó na bisó 

lisúsu, kosalisa bisó na ntango oyo ndeko Stephen azuámí kúná na bopémi na ye. 

 

NDEKO LEVI  

Eleki mwa ntango, ndeko Will, kasi Nasepeli kozala awa. Nasepeli komibakisa na bino 

lisúsu. 

 

NDEKO WILLIAM  

Boye, ndeko Levi, Nayebi ezali na ebólo ya mikonza tokokaki kosolola na ntina na 

yango lelo. Still Water Camp ya Misáto. Toúti bobélé kosúkisa Bileko ya Lingómbá, kasi 

Nalingaki naino kobanda kotónda moko na moko na bino mpo ya kobatela bisó nyoso 

kati ya mabóndelí na Camp póso elekí, mpe ya sóló mpenza tozaláki na ntango kitoko 

koleka. Mpe mabondeli na binó mayanólamáki mpenza. 

  

NDEKO LEVI 

 Amen. Ezali mpenza nde bongo. Ezalaki ya sóló ntango malámu mingi na Camp, mpe 

ezalaki likambo monene komóna boni Nkóló Ayanóláki mabondeli mpe Asopéláki bisó 

mapamboli na Ye.  

 



NDEKO WILLIAM 

Amen. Oyebi, Still Waters Camp moko na moko ezalaka ntango nyoso likambo godi, 

mpe oyebi, na loléngé na Yangó moko, mpe moko na moko na yango ezuaka motíndo 

na yango, soko osósóli ngai. Nde mbúla oyo ya sóló ebébísí mitema te. Oyebi, kozala 

na Camp ya bana ya mikóló, soko oyebi eloko nalingi koloba, to Nalingi koloba Camp 

ya ba palangá ya mbúla oyo ezaláki mamá na likambo. Mpe oyebi ezalaki na baí Camp 

nazaláki kosolola na bango. Ezaláki mbala na bango ya liboso koya, mpe mingi na 

bango, 2019 ezalákí Camp na bango ya nsúka. Okoki kakanisa ete kozila na bango 

ezaláki nde nsúka ya mitéma lúku-lúku, mpe bayáki bamíléngéláki, mpe ya soló, sóló 

etálisáki.  Mpe boyebi, ata nde ezalaki Camp ya mokúsé, ee, Nayebi te. Emónanáki na 

yangó lokóla Camp ya momeseno ya mikolo mitano nyoso kofinama kati na misáto, 

mpe kobika makambo ezalaki bobélé likambo moko okoki te kotia kati ya maloba.  

  

NDEKO LEVI   

Ezali mpenza bongo, olobi likambo ya sóló. Eyókamáki lokóla nde Nzambe atóndisaki 

Camp na nguya koleka. Asaláki yango bandá bobélé na ebandeli, mpe ata nde tozalaki 

na mbúla mokolo ya Minei, oyo emonisáki mpenza lokola nde manáka mábóngwana 

zambí tobandákí na YFYC na esiká ézala na Still Waters, kasi Nkóló azalaki 

kotámbwisa na nzelá wana longwá ebandeli.   

 

NDEKO WILLIAM 

Ezaláki mwa kokesana kobanda na YFYC na esíka ézala na Still Waters camp, kasi 

ndeko, eyáki kosúka nde na ntango moko ya káfú-kafu, mpe Nakanisi te ete moto ata 

nani akokaki kosála yango nzela mosúsu.   

 

NDEKO LEVI 

Tíká likambo! Ezalaki kitóko kotála boni ebandáki ezali bobélé oyébí na YFYC boni 

ezali. Ezali káka lokola koyangana tomeséni na yango ya bistro. Bato nyoso bazaláki ya 

kopalangana zingázingá, basúsu kosakana volleyball, basúsu ping-pong, bibólo-bibólo 

kobéta masoló mpe kozala na bondeko awa mpe kúná. Mpe ezaláki bobéle nsima 

moké, lokola ngonga moko to bongo, Namónaki ete Ndeko Joseph na ngambo moko 

kúna kosolola bobéle na mwa libóké ya bandeko. Ee, mpe Nabandáki kotambola zingá-

zinga. Nataláki lisúsu, mpe mbala elandaki bazalaki mingi. Mpe ntango nyoso natáláki 

kúná, ezalaki na bilengé koyíkana lisúsu mpe lisúsu zingázingá na Ndeko Joseph wana 



ezaláki ye kosolola. Mpe libosó oyéba yango, moto nyoso na basali elongó moko na 

ngai na yo tozaláki zingázinga ya Ndeko Joseph koyóka oyo azalaki koloba. 

 

NDEKO WILLIAM 

Ee, ezalaki mpenza nde bénda-bíka ya mokolo, mpe kozala na makoki ya koloba na 

moto nyoso na mbala moko lolengé wana, oyebi, kokita na esíká na bango, kosolola na 

bango na ntina na bitumba bazali koleka na yango moto na moto na bango, mpe mpe 

káka koyikisa bango mpiko kati na Liloba, mpe oyebi, mpo na ngai, likambo mosúsu 

monéne mpo na ngai na mokolo yango, mpe tíká názonga naino nsima mwa moké awa, 

kasi libosó tófungola bikuke mpo ya Baí Camp kokóta, tokútanaka ntango nyoso lokóla 

libóké moko ya basungi mpe kopesa liloba moko ya mabóndeli kobandisa Camp. Mpe 

Ndeko Joseph alobaki mwa makambo na moko na moko na bisó, nsima atáláki bisó 

moto na moto mpe alobáki, “Boni kati na binó batáláki elóko basengéláki te kotála póso 

oyo. Boni kati na bino bamónáki likambo moko to balobaki likambo moko oyo 

basengéláki te, to bosáláki eloko moko bosengéláki te , mpe oyebi mabóko nyóso 

mabandáki kotómbwa.  Mpe alobáki, “Ya ngai mpe lokóla, mpe alobáki, “Yango ezali 

mpo ete tozali bato, mpe kati na mosuni oyo, tokosála mabúngá mokolo nyoso. Nsima 

alobáki, “Kasi eloko nini nde tokoki te kosála libúngá na yango, to kozángela yango? 

Mpe yango nde Liloba oyo, émóniseli ya Liloba oyo, mpe tondimi na nyoso oyo ezali 

kati na bisó. Likambo ya esengo mingi  ezali ete alobákí likambo yangó moko ntango 

Baí Camp ntango azaláki koyamba bango, ntango ayéisaki bango nyoso elongó mpo ya 

Still Waters Camp ya Misáto, Eténi ya Libosó, Mpe Oyébí Atúnáki bangó makambo 

yangó mokó, mpe bango nyoso batómbólákí mabóko ya bangó mpe ayebisákí síkisiki 

ete tokokwéa. Tokokwéa. Mpe kútu kosála mabúngá na nkóo, kasi, Azali na mbeka 

mpo na yangó mpe Azali komóna te makambo wana. Kasi likambo moko tosengélí te 

kokwéa na yango, oyo tokokí te kosála mabúngá na yango, ezali Liloba oyo, Mongóngó 

oyo. Nkémbo.  

 

NDEKO LEVI  

Amen. Amen. Natómbólaki mpe ya ngai lobóko, Will, mpe yango nde ekómákí na ndako 

mpo ya bisó nyoso, basáli, Baí Camp, moto nyoso.  

Kasi oyo ezali bikamwa mingi ezali ete oyo ezalákí bobélé ebandeli ya bisengo ya 

benda-bika ya póso na Camp, mpe ezalaki nde káka ebandeli ya maloba ya mpiko oyo 

ba ba Baí camp balingáki koyóka mpe kozala na makokí ya kobika makambo mpo na 



póso, kobélema káka na Nkóló koleka. Mpe abimisáki kútu masoló na ntina na 

Abalayama mpe kokwéa na ye, nzókande Nzambe atángáki moko ya bikweli wana te. 

 

NDEKO WILLIAM  

Amen. 

 

NDEKO LEVI 

Mpe na nzela na ye mombóto ya bokonzi ya Abalayáma eyáki, nde baoyo tozali. Mpe 

Nalingí káka yango. Mpe lisúsu, lisoló Ndeko Branham azali kobéta likoló ya ye kozala 

mobéti bibotú wana ezaláki ye koyékolisama na George Smith, Six-Seconds Smith, 

lokola abiángáki ye. Mpe mbala moko ntango nazaláki koyékola, Ndeko Branham alobí 

ete Six-Seconds Smith abétéki ye mpenza makási na loléngé ete ebimísáki ye mbala 

moko na libándá ya ebételo bibotú. Ee, mpe alobaki, “mpo na nini osengéláki kosála 

yano? Esaláki mpási. Ozali pene ya koboma ngai. Nazali koloba awa oyo alobákí, kasi 

alimbwelaki Ndeko Branham ete Nazali koyékolisa yo mpo ete osengélí oyéba ndengé 

ya kozua ebotú. Amen. Mpo ete soko bongo te, okoyeba te kopika mpéndé ntango 

ozuami kati ya libándá ya bibotú, mpe okobambana na nsé kozánga kotélema noki. 

Mpe Ndeko Joseph akangisáki káka yango kwa na bomoi na bisó lokóla bandimi, lokóla 

Baklisto, ete etíndá oyo ezali koyékolisa bisó. Nzambe koyékolisa bisó mpo na ba 

ntango wana ntango tozángéli Ye, tosáli mabúnga, mpe tokwei. Tosengéli kotélema 

mbala moko noki mpe kokóba kobunana na zábolo. 

  

NDEKO WILLIAM 

Amen. Nayebi esengéláki kozala boyikisami mpiko moko ya ndénge wana epai na 

baoyo nyoso bazaláki koyóka, mpe Nayébi ezalaki bongo epai na ngai. Mpe 

  

Molobi 1 

Nalingaka ntango nyoso  

 

NDEKO WILLIAM 

Nákanisamela nazali nani. Satana azali motémeli mpenza na nzela na nzela wana. 

Azali azali na mawa te, mpe ntango nyoso kobundisa bisó, komeka ntango nyoso 

konyata bisó na nsé. Kasi nakoyebisa bino nini: nsima ya Camp oyo mpe oyo toyékóli 

mpe oyo tozali koyóka, tozuáki  



 

NDEKO LEVI 

Bibuneli ya kobuna na yango sikawa.  

 

NDEKO WILLIAM  

Ee, tozui yango na koleka  

 

NDEKO LEVI  

Koleka libosó. 

 

NDEKO WILLIAM 

Óo, ezali bongo, ndeko. Ezali na ebelé ya makambo asolóláki na ntina na yango kati na 

Camp mobimba, mpe oyebí, akangisáki kútu bileko ya lingómbá kati na yango. Mpe 

oyébí, kozónga ndako mpenza na nani nde motindami ya eleko ya nsambo ya lingómbá 

azali mosakoli andimísami  ya Nzambe mpe oyebi motúya ya ba Bánde. Oyebi, 

asolóláki na ntina na Yosua na Kalebe, banóngi mibale, Laába kozala na lingómbá ya 

Bánde na ndako na ye, na nsima asúkisáki na bisó, oyebi, Baí camp ete tozali Mwasi 

na libála ya Yesu Klisto, mpe ete tozali Bonzambe kati ya mosuni, mpe tokosengela 

tóyókisa eténi ya Liloba atángaki, mpe Nakoyebisa bino, ntango atángelaki biso eténi 

wana ya Liloba, okokáki káka koloba ete Camp mobimba ezindisáki na mitéma oyo 

eyókámáki, mpe ezaláki bongo. Mpe Eténi ya Liloba oyo ezali nde mpenza ya kotika 

monoko polélé. 

Mbala  

 

Molobi 1 

Oyo ete tokoki te kozala na bomoi, lisúsu tozali komeka kobómba ya na nsima, 

koyebisa yo ete ozali moto moko ya mpamba oyo obongí na elóko te, ozali yango te. 

Bozali bana mibáli mpe bana basi ya Nzambe. Alelúya! Óo, Nkémbo! Óo, 

  

NDEKO WILLIAM 

Ezali kati na yo. Nalingí yango. Óo, ezali makási koloba likambo soko nini nsima ya 

eteni ya Liloba wana, kasi Nkoló, káka libóndeli na ngai, tiká ézinda káka longwá na 

makanisi, mitó na bisó awa kokita kati na mitéma na bisó, mpe tiká bobele étiama lóngo 

kúná na oyo tozali. Kasi koloba moké na yangó, Nkoló azalaki na biso kúná na camp 



kobanda na bokútani ya bondeko, kozala zíngázíngá na móto na butú libándá, mpe 

kobéta seté likoló ya losambo ya boyóki bande mokolo mwa Póso na ntóngó. Ebongaki 

na yango bé káka, Nazali te na Nazali káka te na maloba. Amen.   

 

NDEKO LEVI 

Nandimi te ete ezali mpenza na loléngé ya kolimbola na maloba boni topámbólámí, 

mpe koyóka bobélé Ndeko Branham koloba maloba wana, azali koloba mbala moko na 

bisó, eténi moko ya Mwasi na Ye ya libála kúná na Camp, mpe mpe na bo sóló bisó 

nyoso na mokili mobimba. Mpe kútu kobakisa na yango na koleka tolandisáki na boyóki 

Eleko ya Lingómbá ya Laodikia oyo ezaláki mpenza mokolo molandáki, mpe komema 

bobélé molungé yango moko, mpe molimó mpe Liloba, Liloba, Liloba. Loba likambo 

mpo ya lolengé ya kosúkisa Camp na nsúka ya póso, mpe tolongwáki bobélé útá na 

koyángana na eténi ya Mwasi ya libála  na Still Waters kino koyangana na Mwasi ya 

libála na mokili mobimba, koyóka Etindá oyo ya libángá ya motó mpo ya eleko ya 

 

NDEKO WILLIAM 

Bato ya libakú malámu nini oyo tozali, kozala na makoki ya kobika na eleko oyo ya 

nsúka. Nalingi koloba, ezali na ntango malamu te kati na lisoló ya ntango kozala na 

bomoi koleka sikawa mpenza, mpe komóna makambo tosengeli komóna. Ezali na 

yango káka na motúná lisúsu te mpo na oyo tozali. Ezali na yango te. Nalikíí bongo, to 

Nakanisi bongo, to Nabánza Nazali na sóló, to ntango mosúsu ezali lokóla toyebi na 

elilingi ya ntembe ata ndambo te ete tozali Mombóto ya Bokonzi ya Abalayáma, ete 

tozali moko na bango, ete tozali Mwasi ya libála ya Yesu Klisto, mpe moto moko te 

akoki koyebisa bisó likambo moko likeseni. Emóniseli nini oyo! Masánzoli epai ya 

Nkóló. 

 

NDEKO LEVI  

Kobanda lelo, tozali na lapólo moko ya káfú-kafu kokabola na binó koúta na Nicaragua, 

epai wapi na sánzá ya Motóbá 2026, Nkoló Afungolaki mpenza nzela mpo ya mobembo 

mosúsu ya káfú-kafu ya bolaboli Agapao Tablet oyo bandeko bapeseláki lapólo. Mpe 

tosengeli kokabola yango na binó zambi ezali na matátoli mingi kati na yango. Mpe 

ntango sé ntango olingi kosála likambo ata nini mpo ya Nkóló to mpo ya Mwasi na Ye 

ya libála, toyebi ntango nyoso longwá na kobika makambo mbala na mbala ete zábolo 

azali ntango nyoso wana komeka kopekisa mosalá. Mobembo oyo mozángáki 



mikakatano te, mpe bazalaki na kpókósó mingi na molai ya nzela, kasi na ngolu ya 

Nkólo, balóngáki. Mpe kati ya mobembo oyo, Ndeko Kelvin Campuzana, mokaboli ya 

VGR Nicaragua, akendéki mobembo kati ya Depatemá ya Shenandega kotámbwela 

bandimi na bingumba binéne mpe ata mbóka miké mosiká kati na ekólo yango. Na 

nsúka ya mobembo, ezalaki na Agapao Tablet 809 ikabwámáki kati na mangómba 25 

na bokaboli wana. Nsima ya mitángo wana ezali na masoló ya kitóko mingi likoló ya oyo 

Nkoló Asáleláki bandimi oyo, mpe tolingaki kokabola mwa ndambo oyo ya ba lapólo ya 

Ndeko Kelvin. 

 

Molobi 2 

Mobembo na bisó mobandáki kati na Posoltega. Wana tomibongísaki mpo ya botálisi 

sindemá ya libosó, mbúla makasi ya ekúmbaki na kaké eyáki likoló na bisó. Tozalaki 

mpe kolekisa kpókósó mingi na lotilîki mpe bisáleli. Na bongo mwa moké libosó ya 

kobanda botálisi, Nazuaki mokáno ya kobóndela. Mpe lokola, Nalobáki, “Nkóló Yesu, 

mbúla ebelé isili koleka, moto moko na nkómbó William Branham, mosakoli na Yo 

azalaki na mabelé mpe asaláki ete ekumbáki élongwa. Nkóló, Ozali naino bobélé 

Nzambe, mpe Liloba na Yo lilobi Ozali loléngé moko lobi, lelo, mpe libéla. Tika ete 

mbula mpe ekumbaki ételema. Tiká te ete lotilíki lókende, mpe tika ete bisáleli bísála 

malamu. Na Nkómbó na Nkóló Yesu Klisto, Amen. 

Na loléngé loleki makokí ya moto, lokóla botálisi sindemá ya bokaboli ezalaki kokóba, 

mbula ekatanáki, ekumbaki elimwáki, mpe tobungisáki lotilíki ata mbala moko lisúsu te. 

Botálisi sindemá ya bokaboli ezalaki elónga, mpe bato basepélaki kozipolama ya 

loléngé ya kosálela Agapao Tablet mpe Litéya toyókáki ezalákí Etémelo, Tablet 96 

ikabwamáki mokolo wana. 

Nkémbo na Nzambe! 

 

NDEKO WILLIAM  

Masanzoli na Nkóló. Boye, kolongwa wana, ebólo ya mobembo ekendeki na engumba 

Shenandega mpo ya bokaboli bonéne ya mobembo. Bakabolaki Tablet 245 na bandimi 

ya mangómbá nsambo. Ata ko ntango ilekáki, kpókósó ya bisáleli, mpe mikakatano 

kokokisa bilóko nyoso kati ya mótuka, balóngáki motungisi moko na moko. Botálisi 

sindemá ezalaki likambo malámu mingi tobikákî elongó na libóké ya bato ya motuya 

kozila na mpósá monéne. Basepelaki na ntango wana nyoso. Moko na ntango malamu 

koleka ezalaki ntango Ndeko Kelvin apesaki litátoli na ntina ya ndingisa mibalé 



mikúmbá ya bangó mipésámáki lokóla milekisamáki na Kaisála kokóta na mbóka. Kati 

na mosalá ya kokótisa biloko na mbóka asáli mbúla 25, azuá ndingisa bobéle mbala 

mibalé: mbala moko na 2025 mpe lisúsu na 2026. Mpe mbala nyoso mibalé ezaláki 

mpo ya bokótisi mikúmbá ya Agapao Tablet. Ezali likambo eleki mayéle. Mingi bazaláki 

kolela mpe kopesa Nkémbo na Nkóló ntango bayókaki litatoli oyo. Ezalaki mpenza 

likambo godi. Basepelaki kati na litéya, koyóka ba amen na bango. Nkémbo na Nzambe 

mpe ba Alelúya izalaki likambo monéne. Wana esiláki yango, bandeko mibali mpe basi 

mingi na botóndi bapesaki bandeko mbote mpe bakokaki te kotika kotóndo ebólo 

mobimba ya VGR. Ezalaki na lisangá monéne, bomokó, mpe kosalisana koúta na 

batéyi mpe mangómbá. Bóyóka Ndeko Kelvin lokola azali kokóba na lapólo na ye.  

 

Molobi 2  

Nsima mobembo momemáki bisó na Potosi, mwa mbóka moké na libóngo pene na 

ndelo ya Honduras. Tokendeki mobembo ya ba kilométele 116 epai ya bandimi 

basókemi oyo, mingi na bango babikaka na bolóbi mbísi, mangómbá masáto 

mayánganáki elongó, mpe Tablet 58 ikabwamáki. Tokóbaki na esiká mpenza ya zámba 

ya Depatemá ya Chinundega, esika ezingelámi na elanga monéne ya kokó wapi ezali 

mpasi kozua biloko ya litómbá lokóla mái, lotilíki, mpe mituka ya bomemi bato nyoso, 

mpe etángwisámí mosiká mpenza na esiká bitékelo mpe bisómbelo ya Depatemá izali, 

kokóma na ba ndako ya bandeko ezali mpasi mpo ya nzela mabé na motindo ete 

motuka ya momeseno mokokoka te kokóta kúná. Bobélé mituka mimeséni na nzela 

mabe kati na potopóto na mabúlú mpe moselú ya mbúla nde ikoki kosála mobembo 

kuna. Nde ntina tokanáki kotámbwela bango biso moko, lokóla komema bandeko 

kokútana na bisó kuna elingaki kozala na kpókósó mingi. Mpe ndéngé ya koleka 

kpókósó wana izalaki mpenza mingi te. Nzela ezali mabé sóló koleka. Ezali na 

mabángá minéne-minene, mpe na ntango oyo etóndi poto-póto lokola mbúla ibandáki 

konóka makasi na mikolo milekí. Tozalaki kokende na ntango ya mbúla na mbúla oyo 

ibandáki útá ebandeli ya mobembo. Ezalaki mokakatano monene mpo na bisó: kosála 

mobembo na mbúla na mbúla. Kasi wana ezalaki na bato oyo bazaláki na mpósa 

monéne ya likabo oyo ya bolingo, ata mopepe mozaláki mabe, bazaláki na mitema 

lúku-lúku kozua ba tablet.   

 

NDEKO LEVI 



Ntango lisanga likómaki, ntango ezalaki ya mpio mpe londendé, nzokande ezalaki 

mokolo ya bonzénga kokúmisa Nkóló. Babandaki kotanda botálisi sindemá, na nsima 

bayáki kokúta ete babósanáki etáliseli ya sindemá na etutú na Potosi, epai wapi 

bazaláki na bokútani na bangó ya libosó, oyo ezalaki mosika na mobembo ya pene ya 

ngonga moko na ndambo. Batikalá kosála libúngá ya bongo libosó te, mpe epésaki 

bangó litéya monéne: ntango nyoso kotála-tala mikúmba nyoso libosó ya kosála 

mobembo.  

 

Molobi 2  

Tokendeki na Potosi kozua etáliseli mpe tozongaki. Káka wana ndéle, mbúla ebandaki 

kosopana. Esilaki biso kozonga, tobandáki botálisi. Ezalaki lisangá moké ya bato, kasi 

ezalaki moko ya botálisi bonzéngá koleka totikálá kozala na yango awa na Nicaragua. 

Biso nyoso tozaláki na ntango malamu mingi mpe tósepela na ntango godi wana. 

Mobateli azali ndeko moko na nkólá ya 80, mpe azalaki komiyóka malamu te libosó ya 

botálisi. Azalaki na nzóto kolongónu te mpo ya bokono ya motéma. Tobóndélaki mpo na 

ye, mpe abikaki. Azalaki mpenza na motéma lúku-lúku ete ázala na botálisi sindemá, 

mpe asaláki nyoso komibakisa na bisó. Mpe alingaki yango mpe azalaki mpenza na 

esengo. Tobimáki mpo ya bilei ya mói, tosepelanaki na bandeko elongó, nsima 

tolakanáki. Ezalaki koyangana moké, kasi Tablet 36 ikabwamáki, mpe ekómaki moko 

ya makútani ya motúya ya mobembo na bisó. Na bozóngi na bisó mbula ekómáki 

makasi lisúsu na lisúsu, kasi kati na yango nyoso Nkóló Alóngáki. 

 

NDEKO WILLIAM  

Lokóla mikolo milekákí, molimo yango moko mokóbaki kati ya mobembo. Na Tonala 

Tablet 58 ikabwamáki, ilandanáki na 88 isúsu na bandimi útá na biyánganelo mibalé 

kati ya Guanacostelo. Na bongo mobembo momemáki biso pene ya ndelo ya Honduras 

epai wapi mosalá mokobaki atande mikakatano tozilaki te mikómáki, 

 

Molobi 2  

Makita mabalé mazalaki na mboka Santo Tomas mpe Ojo de Agua, epai wapi tablet 

isúsu 102 ikabwamaki. Na botálisi ya nsúka toyaki kokúta ete ezalaki na bandimi ebelé 

koleka motángo tozalaki na yango na mikandá na bisó, nde matondi mingi, tozalaki na 

ba tablet ilengelamáki mpo ya moko na moko na bango. Kati na nyoso, tablet 809 

ikabwamáki kati na mikolo libwá epai ya bandimi ya motúya oyo. Mbala mosúsu ezali 



petee koyóka bobélé motángo ya ba tablet, kasi epusi malamu kokanisa bilongi nsima 

ya mitángo wana: babáteli, mabota, mpe bandimi baoyo baziláki na mitéma ya etingia 

mpe bazuaki ba tablet na esengo monéne. Ezalaki na bikúmbákí, nzela ya potopóto, 

mikakatano ya bisáleli, mibembo milaí, mpe ntango koleka wana totáléláki te. Kasi kati 

na likambo moko na moko, Nkóló apesáki ekimelo, mpe mosálá mokóbáki. Nzambe 

ápambola bino, Ndeko Kelvin, Mokaboli ya VGR, Nicaragua.  

  

NDEKO LEVI   

Matondi, Ndeko Kelvin. Lapólo ya kitóko nini oyo, mpe matóndi na Nkóló mpo ya 

kosunga bino na molai ya nzela nyoso. Amen.  

Mpe káka póso elekí, Ndeko Keith Hearn asálákí mobembo ya kilométele 3000 longwá 

Cape Town, na Afrika ya Ngelé, kino Pretoria, oyo ezali kati na etúká ya likoló ya Afrika 

ya Ngelé. Ntina ya mobembo oyo ezalákí kotámbwela na ndéngé ya godi lisangá ya 

bandimi ya godi koleka,  koyikisa bango mwa mpiko kolamusa ba tablet na bangó mpe 

kotiela bango ba app ya VGR na ba masíni na bangó. 

Bóyóka lapólo ya Ndeko Keith. Nalongwáki Cape Town mokolo mwa Mibalé kokende 

na Likoló ya Eloli ya Pretoria. Toláláki na Kimberly, ntóngó elandáki tolongwaki kolanda 

Shashengua oyo ezali na ntáká ya mótuka ngonga motóbá na ndámbo. Mokolo 

molandáki, tokendéki na esíká ebiangámi Jericho, wana ezali lisúsu ngonga mobimba 

na ndámbo na nzela ya zámba. Ndeko Tabo, mondimi sembo útá Pretoria, akendeki 

elongó na ngai mpo ete esiká yango ezali ya likámá oyo pole mpenza ezali te, bato 

mingi ya nyámú-nyamu kobótola mituka bazalaka Kúná mingi. Ntango tokómáki na 

ndako, bandimi bazalákí kozila bisó. Bayambáki bisó na ba nzémbo ya masánzoli. 

Ezalaki ya komísókisa mpe ya Kopelisa mitéma komóna bolingo na bango mpo ya 

Nkóló. 

 

Molobi 3  

Aliwena, Aruna, Ayoya, Ayo, Iwena, Aloysana, Iwena, Aruna. 

  

NDEKO WILLIAM 

Ezalákí na Tablet mwa mingi isengéláki na kolamusama, mpe na ngolu na Nzambe 

yango nyoso itálámaki mpe ibandákí kosála mobimba. Tablet nyoso izalaki kosála 

malámu, mpe Nayékólisáki bango loléngé ya kolamusa yango bango moko mpe boni 

kozua ba app ya VGR na ba telefóne na bangó. Tokómáki na ndako ya bapaya kino na 



ngonga ya 10 nsima ya nzángá na mpókwa wana, mokolo molandáki tokúmbaki mótuka 

lisúsu ngonga misáto na ndámbo na esíká ebiángámí Mabopane. Ezalaki na bandeko 

basi mibalé ya ba mpaka awa. Ya mokóló ayébí mokandá te mpe ayébí monoko ya 

Angelé te. Nayebisámáki ete ntango nyoso okei na ndáko na ye, okokúta ye azali 

koyóka Tablet na ye. Mobáteli moko te akéndá kotála ye, kasi boyébi na ye ya Etíndá 

ekotámbwisa yo motó. Bobélé na boyókáká ba bánde kati na Tablet na ye. Nalamúsáki 

tablet na ye oyo ezalákí kosála malamu te mpo ete ezalaki nsima mingi. Asepéláki 

mingi koyéba ete ebandákí kosála malamu lisúsu. Longwá wana tokendeki esiká 

mosúsu wapi tosungaki bandimi mosúsu kotiela bango ba app ya VGR. Tosaláki nyoso 

kokóma na bisíká nyoso bizaláki na manáka ya bisó libosó na bisó kozónga ndako.  

 

NDEKO LEVI  

Oyébí, Nasolóláki na Ndeko Keith nsima na ye kosála mobembo oyo, Ndeko Will, mpe 

kotála mwa ba videó atindákí, mpe ezalákí mpenza likambo ya kopésa bosókemi 

koyóka mpe komóna boni bandimi oyo bazali kobíka bomoi moko ya nsé. Mpe bazali 

mpenza na bolingo mingi mpo ya Etíndá oyo, mpe Ndeko Keith azalaki na esengo 

koleka kozala na makokí ya koyíkisa bango mpiko mpe kozala na bondeko na bango. 

Mpe likambo moko Ayebisaki ngai ezalaki, “Baoyo bazali bato na ngai oyo Nalingí mingi 

mpe Nalingaka komóna bango. Nalingí yango. Tolingí bobélé kotóndo yo, Ndeko Keith, 

mpo na nyoso ozali kosála mpo ya Mwasi ya libála Kúná na Africa ya Ngelé. Nzambe 

Ápámbola yo.    

 

NDEKO WILLIAM 

Ee, mobáli. Nzambe Ápámbola yo, Ndeko Keith. Mpe nsúka-súka, tokosukisa eténi oyo 

na mwa matátolí ya kosímba mitéma koúta na site ya StillWaters.org, boye 

bóndimisama kozónga mpe kotála matátolí mobimba na mosúsu nyoso. Toyébí ekozala 

mapámboli ya káfúkafu epai na bino. 

 

NDEKO LEVI 

Mpe lokóla ntango nyoso, matóndí mingi mpo ya komíbakisa na bisó lelo. Mpe soko 

Nkóló alingí, tozali kotálela komónana na binó lisúsu póso ekoya. Kino ntango yango, 

Nzambe Ápámbola bino mpe Shalom.  

  

NDEKO WILLIAM 

http://stillwaters.org/


Shalom.   

 

Molobi 4  

Mpo na ngai, ezalákí mbúla nsambo ya bozili na etíngiá. Natíkálá kozala na Camp te 

bandá 2019, mpe bongo motéma na ngai ezalákí ya kotónda, mpe Nayebaki nini nde 

Nazalákí koya kozua, mpe Nazui yango. Moko na mitúná Ndeko Joseph atúnáki bisó 

mingi ezaláki, “Tómbóla lobóko na yo soko ozali koyóka ete obongi na elóko moko te, 

mpe bisó nyoso totómbóláki mabóko, Mpe Oyébí yango ezali lokutá monéne oyo zábolo 

azali komeka kotia likoló na ngai  ntango nyoso, káka bongo ntango nyoso boyébi. Mpe 

mokolo ya mibalé nakoki koyébisa binó ete azalákí mpenzá kobundisa ngai na yango, 

mpe Nayebisaki Nkóló Nazali kosenga yango te, mpe tozalákí libándá na bútu 

zíngázingá ya móto, mpe ezalákí na yango káka kitóko. Bozali ya Nkóló ezalákí wana. 

Okokaki koloba ete moto nyoso alingákí kozala wana, mpe bisó nyoso tozalákí 

koyemba na motéma mobimba. Mpe Nkóló Akitáki na loléngé moko ya makási mpe 

Nakangolamáki na molimo wana ya mawa mabé ya kozánga kozala moto oyo akokí 

mpe mawa makási mpe ya nsómo. Nalobákí, Matóndí Nkóló mpo ya kobikisa ngai, 

bomoi bandá wana, Nalingí mpiko. Nalingí kobima libándá mpe kotátwela bato. Nalingí 

nazala na makokí ya ya kozala Moklisto mpe kotélema sembo na yango, mpe etálí ngai 

te baoyo bazali zingázingá na ngai.   

 

Molobi 5 

Ndeko Joseph, 

Azalákí koloba likambo yango moko mbula mingi, lisúsu na lisúsu, kasi ezali lokóla nde 

Nazalákí kosímba yango te. Kasi Camp oyo, makambo mingi mosúsu Nayókákí libosó, 

ezalákí bobélé kobéta ngai bongo ya sóló mpenza.  Likambo mosúsu Nazalaki na 

yango na makanisi na ngai ezali ete zábolo mpo na ntango molaí azalákí komeka 

koyebisa ngai, oyebi, mpo na bómoi ozali kobíka, mpe makambo mabe ozali kosála, 

okokende na lifelo.  Kasi akokákí kondimisa ngai yango te nsima ya Camp na ngai ya 

nsúka. Ezali lokola ete, te, Nabikisámí, kasi andimísí ngai ete mbala mosúsu Nazali 

alimá na ye te. Boye Nakokende Lóla, kasi soko Konétolama ezali Nakoki Kotíkala. Kasi 

bobélé nsima ya Camp oyo, Nazali na maloba te ya kotía esiká moko, kasi namóni 

yango, mpe ezalákí yango, Nazali wa ye, mpe Natóndi na esengo.  

 

Molobi 1 



Nkoló Nalingí kozala Moklisto na motéma na ngai. Kati na motéma na  

  

 


